
Madaxda Warkeedii koobnaa  
 
Ammaanka dadweynuhu waa waxa ugu sareeya oo saameeya habka dhaqdhaqaaqa bulshada. 
Nasiib wanaag Seattle waa meel xaafadaheeda iyo  beelaheeduba hasytaan nadadgeliyo iyo 
xasillooni aad u heer sarreysa. Guddidu waxay garawsadeen inay taasi ku wacan tahay, 
qaybta ballaaran ee ay saraakiisha boolis ee Seattle ka qaateen u heellanaanta adeega 
bulshada.  Saraakiisha intooda badan waxay shaqeeyaan maalin guddaha ah iyo maalin 
bannaanka ahba, si ay xiriir fiican ula yeeshaan deggaanka oo guul buuxda uga soo hooyaan 
wax ka beddelka horumarinta bulshada ay u adeegaan. Intooda badan ma dhacdo in lagu soo 
oogo dacwad ama lagu qaado xeerka dhaqan celinta ama anshax-xumada.  Sidoo kale, waxay 
guddigu garawsadeen shaqada ay qabteen shaqaaalaha jooga iyo kuwii hore ee xafiiska OPA, 
laanta hantiwarka OPA iyo guddiga dib u eegida ee OPA. U heellanaanta shaqadooda, oo ay 
u dheer tahay taakuleynta iyo daacadnimada ay tuseen guddiga ayaa dhalisay in la sii wado 
ballan qaadka wax ka beddelka horumarinta hannaanka mas’uul-ahaansha booliska. 

Nasiibdarro, siday dadweynuhu uga barteen ama ku yaqaaniin Waaxda Boosliska ee Seattle, 
waxayaabaha ay ka mid yihiin habka dhaqan celinta iyo awooda ay u leeyihiin xil ka qaadista 
saxda ah, ayaa haddana waxa wax u dhimmi kara baaritaano dhib leh oo lambar xaddaysan 
ah ama waxyaabo ay ku kaceen saraakiil aad u yar.  Markaa waxaa lagama-maarmaan ah, in 
dowladu go’aan adag ama tallaabo cad  ka qaaddo kiisas laga yaabo inay dhibaato u keenaan 
daacadnimada hannaanka mas’uul-ahaanshaha ee booliska.    

Guddigu waxay doonayaan inay muujiyaan ama caddeeyaan in la xisaabtamida booliska 
arrinteedu ka badan tahay dib u sixida ama dhaqan celinta.  Tan koowaad ama ugu horaysa, 
dabcan, waa in laga bilaabo sarkaal kasta wuxuu sameeyo iyo sida ugu fiican oo saajinka, 
laba xiddiggoolaha ama kabtanadu u fulin karaan sharciyada saldhig kasta. Weli, hadda 
muhiimadeedu, waa hooggaamiya booliska iyo madaxda loo doortay dowlada hoose. 
Guddigu waxay soo jeediyeen dhawr talooyin oo ay rumaysan yihiin inay xoojin doonaan 
habka dib u kormeerida booliska Seattle.   

Muhiimada ka guul gaarka iyo jirritaan la xisaabtankuba waa ballan qaad ay sii wadi 
noonaan Duqa Magaalada iyo Guddiga Magaalada inay higelinayaan ku kor ilaalinta iyo 
maalgelinta waxyaabaha u baahan horu-marinta iyo kobcinta. Habka la xisaabtanka booliska 
ee Seattle waxa ka mid ah, qalabka iyo warbixinada ku kor ilaalinta ama dib u hubinta. Wada 
shaqayn la’aanta, kormeer iyo dabagal la’aantu waxay wax u dhimaysaa mas’uul-ahaanshaha 
iyo kalsoonida dadweynaha labadaba. Sidoo kale, waxayaaba muhiimka ah, oo lagu 
kordhiyey habka siistamka waa inaan  lagu gudbin ama lagu beddelin manfacyada 
shaqaalaha ama laga goyn ururka shaqaalaha u dooda. 

Qaabka kor ka-ilaalinta boooliska ee Seattle waa mid aad u qoto dheer oo aassaasi ah. Habka 
ama siistamka Seattle ee hadda jira wuxuu shaqaynayey muddo lix sanno ah. Siistamku 
Wuxuu u kala baxaa saddex qaybood: 1) Xafiiska khabiirada la xisaabtanka(OPA), kaas oo 
ka mas’uul ah helista iyo baaritaanada dacwooyinka xadguddub ah, iyo talooyin u soo 
jeeddinta Guddoomiyaha booliska; 2)Hantidhawrka OPA, wuxuu ka mas’uul yahay dib 
hubinta faylasha dacwooyinka oo dhan iyo talooyin ka soo jeeddinta baaritaanadda weli 
socda; 3) Guddiga dib u qiimaynta ee OPA, waxay ka mas’uul yihiin dib u eegida 
dacwooyinka OPA iyo xallinta muranka u dhexeeya Hantidawrka iyo Guddoomiyaha 

booliska.  

Bishii June 2007, Duqa Magaalada Greg Nickels wuxu magcaabay 11-xubnood oo guddi ah, 
inay dib u eegid buuxda ku sameeyaan habka la xisaabtan ee Booliska Seattle. Guddiga la 
xisaabtan Boolis waxay shaqadoodii dhammaystireen Jannaayo 2008. 

Guddigu waxay arrintoodii ku soo gebaggebeeyeen in dhismaha guud ee OPA oo uu ku jirro 
maamule shicib ah, Hantidawre iyo Guddiga dib u qiimaynta la sii wado. Guddigu waxay 
ugu danbeyntii sheegeen dhammaan seddexda qaybood  inay door weyn ka ciyaaraan habka 
kala socodsiinta dib u sixida ama qalad sixida. Waxa kale oo ay Guddigu oggaadeen in hadda  
hannaanka jirra ee la xisaabtanka boolisku siyaabo badan qiimo ugu lee yahay ama saameeyo 
xagga dhiirigelinta soo dacwoodka shacabka.  

Guddigu waa sameeyey,  Hase ahaatee, waxa fiican in meel loo helo wax ka beddelka iyo 
horumarinta. Warbixintan waxay soo bandhigaysaa sagaal-iyo-labaatan (29) talooyin oo kaas 
ah, oo wax ka beddeleya ama sii xoojinaya habka la xisaabtan booliska oo ay ka mid yihiin 
afarta qaybood oo soo socda:  

• La xisaabtan iyo Kalsoonida shacabka  

• Madax-bannaani   

• Asluub Xirfadeedka 

• Bayaan ama aan qarsooddi lahayn  

Talooyinka oo dhan waxa laga heli karaa warbixintan. Waa kuwan qaarkood laguu 
calaamadiyey: 

• SII BALLAARINTA JAGGADA HANTIDAWRKA EE XAFIISKA LA 
XISAABTANKA EE BOOLISKA (OPA)  

In la sii kordhiyo la xisaabtanka iyo kalsoonida dadweynaha, Guddigu waxay ku taliyeen 
sii ballaarin iyo sifaynta mas’uuliyada Hantidawrka OPA. Hantidawryada OPA hadda 
shaqdoodu waa samaynta waqtiga saxda ah ee dib u baaritaanadda OPA markaa inta 
baaritaankaasi socdo waa in siidaa lagu sii wado waayo waxay kor u qaadaysaa madax-
bannaanida iyo tayadda baaritaanadda OPA.   

Hantidawryada OPA waa inay sameeyaan dib u hubin aad u qoto dheer oo ku salaysan 
sharciyada, qaabka iyo tababarada taas oo wax ka beddeli karta habka la xisaabtanka 
Waaxda ama sida shacabku u haysto xagga la xisaabtanka. Sidoo kale, Hantidawrka OPA 
waa inay xoog saaraan xagga taloooyin soo jeeddinta taas oo awood siinaysa waaxda la 
xisaabtanka ka dib marka la sameeyo dib u eegista warbixinta dadweynaha ee ku saabsan 
habka waaxdu u shaqayso. Hantidawrka OPA waa inay mawduucooda ku soo saaraan 
reboodka warbixinta dadweynaha. 

Waxyaabaha fudud oo u sii dheer xilka Hantdawrka OPA, Guddigu waxay ku taliyeen in 
waqtiga ay hawsha wadaan inay muhiimad tahay in loo kordhiyo, oo loogu darro abaal-

marin iyo maalgelin u dhigma mas’uuliyadaha.  

Falanqaynta kowaad ee dib u eegida Hantidawrku OPA waa inuu noqdo xiriirka u 
dhexeeya waaxda iyo beelaha kala duwan, gaar ahaan dadka madowga ah. 

• KOR U QAADISTA IYO AWOOD SIINTA MAAREEYAHA EE OPA  

Si loo hubiyo madaxbannaanida, Guddigu waxay ku taliyeen in Maareeyaha OPA loo 
dhiibo xukunka iyo miisaaniyada OPA oo uu riboodka ama warbixinta u gudbiyo 
Guddoomiyaha Magaalada iyo Guddida dowlada hoose ayna helaan dhaqaale ku filan iyo 
maalgelin muddada ay socoto miisaaniyada Magaalada ee sannaddiiba mar la qabto. 
Maareeyaha OPA,  waa inuu wada hadalo la yeesho hoggaamiyaha booliska, oo awood 
buuxda loo siiyo ka xulashada iyo beddelka shaqaalaha OPA, oo ay ka mid yihiin denbi-
baarayaalka loo dhaariyey iyo Maareeye ku xiggeenka. Maareeyaha OPA waa inuu ka 
qayb galo dhammaan dhegeysiyada dhaqan celinta ama dib u sixida. Haddii arrimo cusub 
oo run ah la qariyo inta lagu jirro dhegeysiga dhaqan celiska, waa in dacwada dib loogu 
celiyo OPA si ay baaritaan danbe u sameeyaan. 180 maalmoodka u xaddaysan ama ku eg 
baaritaanada dacwooyinka xaddguddubyada booliska waxa sii kordhin kara OPAda haddi 
sabab fiican jirto.   

• HERGELINTA GUDDIDA DIB U EEGESTA OPA WAXAY FURE U YIHIIN 
XIRIIRTA BULSHADA   

Kor u qaadista kalsoonida dadweynuhu u hayo habka la xisaabtanka booliska Seattle, 
Guddigu waxay soo jeeddiyeen dhawr talooyin oo sifaynaya xilka guddida dib u 
qiimaynta ee OPA, waxa kale oo u sii dheer in la kordhiyo ururka oo lagu daro xubno 
gaaraya shan ilaa toddobba, oo shaqadood tahay inay yihiin xiriirka ugu horeeya oo u 
dhexeeya OPA iyo bulshada, inay horseeddaan dhexgalka iyo dhaqdhaqaaq bulshada, 
inay raadiyaan warbixinada taxanaha ah ee qaranka guud iyo siyaabaha ugu fiican ee la 
xisaabtanka booliska ama dib u sixida, in dib loo eego sharciyada iyo qawaanniinta OPA 
oo lagu kordhiyo wixii talooyin ah oo horumar keenaya ama loo soo jeeddiyo maadooyin 
ku saabsan xagga tababaradda saraakiisha. Waxa intaa sii dheer, Guddigu waxay ku 
taliyeen in xafiiska xuqquuqal insaanka ee Seattle u magcaabo hal ama labo shaqaale oo 
rayid u doode ah, si uu uga waaciyo dacwooyin kala socodsiinta haddii loo baahdo.       

• BALLAARINTA  U OGGOLAANSHAHA IN DADWEYNUHU HELAAN 
WARBIXINTA KU SAABSAN  HABKA LA XISAABTANKA   

Xaafiiska Hannaanka mas’uul-ahaanshaha (OPA) waa inay qaataan sharciga dhigaya in 
la furo dhammaan faylasha OPA oo gaarsiisan heerka ugu weyn oo sharcigu oggol yahay. 
Faylasha dhammaan dacwooyinka socda, oo ay ku jirto ciqaabta lagu xukumay, waa in 
dadweynaha loo soo bandhigo iyadoo la ilaalinayo habka xafidaadda magacyada 
saraakiisha  iyo muddacyada ama dacwoodayaasha sida sharcigu dhigayo.     

• SII WADIDA HEER UGU SAREEYA EE QAYNUUN KHIBRADEEDAKA  

In laga caawiyo xagga hubinta anshax wanaaga shaqo guddashadda, Laanta booliska ee 

Seattle waa inay qaataan sharciga dhigaya in shaqada laga eryi doono sarkaalka 
dacwooyinkiisu sii bataan oo ay ka mid yiihiin waxyaabo la xiriira daacad-darro ama wax 
ku saabsan xilka shaqadiisa ama la xiriira maamulka caddaaladda. Haddi Guddoomiyaha 
boolisku doorto in askariga la ganaaxo intii shaqada laga eryi lahaa, waxaa 
Guddoomiyaha looga baahan yahay in uu soo saaro qoraal uu ku cadenayo sababaha.  
Baaqan qoraalka ah, waa in loo soo gudbiyaa Maareeyaha OPA iyo haddi Duqa 
Magaalada iyo Guddiga Magaaladu codsadaan. 

• KOR U QAADISTA WADA SHAQAYNTA IYO MAAMULKA OPA OO DHAN  

Sannad kasta Maareeyaha OPA, Hantihdawraha OPA iyo Guddiga dib u eegista waa inay 
isku raacaan  ugu yaraan seddex sharci oo aassaasi ah ama  siyaabo kale oo xoojinaya kor 
u qaadista dib u qiimaynta ee Hantidawrka. Arrinta kowaad waa inay noqoto in loo 
fiirsado sida ay waaxda ama laanta sharciyadeedu ama siyaabaha ay wax u qabato u 
saameeyo beelaha dadka madow. Maareeyaha OPA, Hantidawrka OPA iyo Guddiga dib 
u eegistuba waa inay u kulmaan si joogto ah, waa in mid kasta goonidiisa wax u soo 
diyaariyo oo si wada jir ah warbixinta ugu soo bandhigaan Duqa Magaalada iyo Guddiga 
Dowlada Hoose sannad kasta badhtankiisa. 

Intii talooyinka lagu dhex jiray, Guddigu waxa isku dayeen inay isku raacaan siistamka la 
xisaabtanka boolisku hadda haystaan inuu yahay mid qaabka iyo qiimaha wanagaagsan oo u 
baahan in meelo qaarkooda wax lagu kordhiyo.    

Guddigu waxay rumaysan yihiin sharafta iyo daacadnimada habka geeddi-socodaka 
dacwooyinka dadweynuhu ka soo sheegtaan booliska inay ahaato mid ku salaysan arrin cad 
oo wax ka beddesha qaabka la xisaabta OPA ee meelahan soo socda: Ma’suul-ahaanshaha, 
kalsoonida dadweynaha, Madax-bannaani, khibrad wanaaga iyo Goluhu waxay 
talooyinkooda u soo jeeddiyeen Duqa Magaalada si uu u caawiyo Magaalada Seattle si ay 
danaheeda u gaarto.   

